Тема:

Вакыт һәм урын хәлләрен гомумиләштереп кабатлау
Дәреснең тибы:  

- алган белемнәрне ныгыту, гомумиләштерү, системага салу дәресе.
Дәреснең төре:

- практик дәрес 

Дәреснең максаты:

I. Дидактик максат:

 - Вакыт һәм хәле темалары буенча алган белемнәрне гомумиләштереп, системага салу өчен шартлар тудыру.

II.Үстереш максаты:

 - Фикерләүнең бер юнәлеше буларак, гомумиләштерү алымын үзләштерү һәм ныгыту өчен  кирәкле эшчәнлекне координацияләү.

III.Тәрбияви максат:

 - Тарихка, мәдәнияткә кызыксыну, горурлык, туган якка мәхәббәт хисләре уятуны дәвам итү.
Җиһазлау:

Алабуга шәһәре турында буклетлар, рәсемнәр.

Күрсәтмәлелек:

1. “Хәл” темасына таблица

2. Алабуга турында текст
3. Тест

3. Тестның җаваплары

Дәрес барышы:

I.Ориентлашу этабы.

1.Психологик уңай халәт тудыру.

2.Белемнәрне тигезләү - өй эшен тикшерү.
(Берничә укучы өй эшен укый.)

Өй эшен уку барышында вакыт хәлләрен табып, сорау куеп әйтә баралар, җавапларын дәлиллиләр.

3.Укучылар эшләренә үзбәя бирәләр.

II.Уку мәсьәләсен кую.

1.Сорауларга җавап бирү.
-Укучылар, узган дәресләрдә без җөмлә кисәкләрен өйрәнә башладык. Җөмлә кисәкләре нинди 2 зур төркемгә бүленәләр?

(Баш һәм иярчен кисәкләргә.)

-Тактада һәм дәфтәрләрдә модельләштерәбез.

Җөмлә кисәкләре - баш кисәкләр
                               иярчен кисәкләр

- Иярчен кисәкләр нинди төркемнәргә бүленәләр? Тактада һәм дәфтәрләрдә модельләштерәбез.

Иярчен кисәкләр - аергыч

                               тәмамлык

                               хәл

                               аныклагыч

- Хәлләр үзләре нинди төркемнәргә бүленәләр? Модельләштерәбез.
Хәл-урын хәле

       вакыт хәле

       рәвеш хәле

       күләм хәле

       сәбәп хәле 

       максат хәле

       шарт хәле

       кире шарт хәле

-Урын хәле дип нинди хәл атала? Ул нинди сорауларга җавап бирә?
(Эш яки хәлнең урынын белдереп, кайда? кая? кайдан? сорауларына җавап була торган хәл урын хәле дип атала.)

-Урын хәле нинди сүз төркемнәре белән белдерелә? Модельләштерәбез.
Урын хәле-исем ю.к.

                   исем ч.к.

                   исем у.-в.к.

                   исем +бәйлек,бәйлек сүз

                   урын рәвешләре

-Вакыт хәле дип нинди хәл атала? Ул ни нди сорауларга җавап була?

 (Җөмләдә эш яки хәлнең вакытын белдереп, кайчан? кайчанга чаклы? кайчаннан бирле? сорауларының берсенә җавап була торган хәл вакыт хәле дип атала.

- Вакыт хәле нинди сүз төркемнәре белән белдерелә? (Вакыт рәвешләре, хәл фигылнең III, IV төре, урын–вакыт килешендәге яки бәйлек һәм бәйлек сүзләр белән килгән исем һ.б.сүз төркемнәре белән.)
- Тактада һәм дәфтәрләрдә модельләштерәбез.

Вакыт хәле - вакыт рәвешләре

                       хәл фигыль III төре    
                      хәл фигыль IV төре 
                      исем +бәйлек,  бәйлек сүз

                      башка сүз төркемнәре

  Үзбәя бирелә.

· Укучылар, димәк, без бүген дәрестә нәрсә турында сөйләшәчәкбез?

 Дәреснең темасы нинди булыр?

(Вакыт һәм урын хәлләре турында)

· Теманы дәфтәрләргә язып куябыз.

III. Уку мәсьәләсен чишү. 

1. – Укучылар, хәзер экранга игътибар итегез әле, бу кайсы шәһәрләрнең герблары? 
(Чаллы һәм Алабуганың)

· Быел Алабуга шәһәренә ничә яшь тулды?

· (Мең яшь)
· Ә Чаллы каласы ничә яшьлек?

· (77 яшьлек)

· Укучылар, без бүген дәресебезне Алабуга шәһәренә багышларбыз.

2. Текст өстендә эш.

Текст экранга чыга.

- Текстны укыйбыз, һәр җөмләдән урын һәм вакыт хәлләрен табабыз, кайсы сүз төркеме белән белдерелүен әйтәбез, үзе караган сүз белән язып алабыз. 
Үзбәя бирелә.

IV. Рефлексия. Тест эшләү.

1. Укучылар бер – берсенең тестларын алышып тикшерәләр.

2. Җаваплар экранда чыга.

3. Эшләргә бәя кую.

V. Өй эшен язып кую.

1. Җөмлә кисәкләрен кабатларга.

2. Алабуга турында белгәннәрне кулланып, яңа материал өстәп, хәлләрне кертеп, хикәя язарга. (көчле укучыларга).

3. Әдәбият китабыннан, әдәби әсәрләрдән вакыт һәм урын хәлләре кергән 5 җөмлә язып алырга (йомшак укучыларга).

VI. Ныгыту.

1. Укучылар, безнең лицейда нинди газета чыга? Ул газета сезгә ошыймы? (“Илһам” газетасы,  ул безгә бик ошый)

2. Әйдәгез, бүген без дә журналистлар булып алыйк. Парлап эшлибез. Сезнең берегез журналист, ул Алабуга турында интервью ала. Икенчегез вакыт һәм урын хәлләрен кулланып җавап бирә.
3. Укучылар парлап эшлиләр. Нәтиҗә ясыйлар.

Үзбәя бирелә.

4. Укучылар, без бүген нинди уку мәсьәләсен алган идек? Аны ничек чиштек? (Без урын һәм вакыт хәлләрен кабатладык. Аны төрле юллар белән чиштек: модельләштердек, текстан эзләп таптык, тест эшләдек, журналистлар булып интервью алу юлы белән).

5. Дәрескә гомуми бәя кую.

· Укучылар, сез бүген үзегезгә нинди билгеләр куяр идегез? Үзегезнең дәрестәге эшчәнлегегезне бәяләгез. (Билгеләр журналга төшерелә.)

· Дәрес тәмам. Барыгызга да рәхмәт.

